
Mozzjoni għal riżoluzzjoni tal-Parlament Ewropew dwar l-instabilità idroġeoloġika u d-

deroga mir-restrizzjonijiet baġitarji bil-għan li jittieħdu miżuri ta' sikurezza fit-

territorji u fir-reġjuni milquta mill-għargħar 

Il-Parlament Ewropew, 

– wara li kkunsidra l-Artikolu 133 tar-Regoli ta' Proċedura tiegħu, 

A. billi fl-Ewropa bosta reġjuni jgħaddu minn problema ċara ta' instabilità idroġeoloġika li 

jeħtieġ li tiġi affrontata b'urġenza; 

B. billi fl-24 ta' Novembru għargħar qawwi qered lil-Ligurja u lill-Pjemonte, u fil-Ligurja 

biss iċ-ċifri, li għadhom mhux definittivi, juru ħsarat li jammontaw għal aktar minn 

EUR 100 miljun, ammont li għandu jitħallas mir-Reġjun u mill-Gvern; 

C. billi, skont ir-Regolament (UE) Nru 651/2014, ma jitqiesx għajnuna mill-Istat il-

kumpens għall-ħsara materjali f'assi u t-telf ta' dħul minħabba s-sospensjoni tal-attività 

għal perjodu li ma jaqbiżx is-sitt xhur; billi dawn il-miżuri mhumiex biżżejjed, 

speċjalment f'każ ta' għargħar, fejn il-konsegwenzi tal-ħsara jinħassu għal żmien itwal; 

D. billi r-restrizzjonijiet baġitarji tal-Unjoni u l-għajnuna mill-Istat attwali lir-Reġjuni u 

lill-Istat jagħmluhielhom impossibbli li jimplimentaw strateġija preventiva biex it-

territorji f'riskju idroġeoloġiku jitpoġġew f'sikurezza; 

1. Jistieden lill-Kummissjoni teżenta totalment mir-restrizzjonijiet baġitarji tal-UE l-

interventi ta' rikostruzzjoni u sikurezza tat-territorji; 

2. Jistieden lill-Kummissjoni tistabbilixxi li l-miżuri tat-taxxa vantaġġjużi għall-

popolazzjonijiet u għall-attivitajiet ekonomiċi milquta minn dawn id-diżastri naturali ma 

jitqisux għajnuna mill-Istat. 


